
         ᑐᓴᒐᒃᓴᖅ 
       

 
 

ᒐᕙᒪᐅᖃᑎᒌᒃᑐᑦ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᖏᑦ ᐱᓕᕆᖃᑎᒌᒃᑐᑦ 
ᐅᑭᐅᖅᑕᖅᑐᒥᐅᓄᑦ ᓯᕗᓂᕆᓂᐊᖅᑕᖏᓐᓄᑦ ᐸᕐᓇᐃᔪᑎᓕᐅᖅᖢᑎᒃ 

 
ᐃᖃᓗᐃᑦ, ᓄᓇᕗᑦ (ᓯᑎᐱᕆ 28, 2001) - ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᒥᓂᔅᑕᖓ ᐃᑦ ᐲᑯ ᕿᓚᓈᖅᑐᖅ ᐱᓕᕆᖃᑎᖃᕐᓂᐊᓕᕋᒥ ᐊᓯᖏᓐᓂ ᓄᓇᓂ 
ᒥᓂᔅᑕᐅᖃᑎᒥᓂᒃ ᐱᕙᓪᓕᐊᑎᑦᑎᓇᓱᐊᕐᓗᑎᒃ ᐊᑕᐅᑦᑎᒃᑯᑦ ᐱᓕᕆᖃᑎᒌᒍᑕᐅᓂᐊᖅᑐᓂᒃ 
ᐅᑭᐅᖅᑕᖅᑐᒥᐅᓄᑦ ᐸᕐᓇᐃᓇᓱᐊᕐᓗᑎᒃ ᑲᑎᒪᓂᐊᕐᒪᑕ ᔭᓗᓇᐃᕝᒥ ᓄᕕᐱᕆᐅᓂᐊᖅᑐᒥ. 
 
ᓄᕕᐱᕆᒥ ᑲᑎᒪᓂᕆᔭᖓᑦ ᑲᔪᓯᒋᐊᓪᓚᒃᑲᓐᓂᕈᑕᐅᔪᑦ ᑲᑎᒪᔪᑕᐅᕋᑖᖅᑐᓂᒃ ᑕᒪᑐᒪᓂ 
ᐱᓇᓱᐊᕈᓯᑦᑎᓐᓂ ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᖃᖅᑎᓪᓗᒋᑦ ᑲᓇᑕᒥ ᐋᓐᓂᐊᖅᑐᓕᕆᔩᑦ 
ᒥᓂᔅᑕᖏᑦ ᓯᓐᑦᔮᓐᒥ, ᓄᐅᕙᓐᓛᓐᒥ. 
 
"ᑕᐃᑲᓂ ᑲᑎᒪᑎᓪᓗᒋᑦ ᐅᖃᓪᓚᖃᑎᒌᑦᑎᐊᕈᓐᓇᖅᓯᓚᐅᕋᑦᑕ ᑕᐅᖅᓰᖃᑦᑕᐅᑎᓪᓗᑕ 
ᐋᓐᓂᐊᖅᑐᓕᕆᔪᑎᓂᒃ ᐊᓯᑦᑎᓐᓄᑦ ᒥᓂᔅᑕᒋᔭᐅᔪᓄᑦ ᑲᓇᑕᒥ ᒫᓐᓇᒧᑦ 
ᑐᓴᐅᒪᔭᐅᓯᒪᓕᖅᑐᓂᒃ ᐱᒋᐊᖅᑎᑕᐅᓯᒪᓕᖅᑐᓂᓗ ᐃᓗᐊᖅᓯᕚᓪᓕᖅᑎᑦᑎᔪᑕᐅᓇᓱᐊᖅᑐᓂᒃ 
ᐋᓐᓂᐊᖅᑐᓕᕆᔪᑎᓄᑦ," ᒥᓂᔅᑕ ᐱᑯ ᐅᖃᒃᑲᓐᓂᕆᓪᓗᓂ. "ᑲᑎᒪᓂᕆᓚᐅᖅᑕᕗᑦ 
ᕿᒪᓚᐅᕋᑦᑎᒍ ᐊᒃᓱᕈᕆᐊᓪᓚᒃᑲᓂᕈᒪᓕᖅᖢᑕ ᐱᓕᕆᖃᑎᒌᑦᑎᐊᕐᓗᑕ ᑲᑐᑎᓗᒋᑦ 
ᑲᒪᒋᒋᐊᓕᑦᑎᓐᓂᒃ ᓄᓇᖁᑎᑦᑎᓐᓂ ᐃᓱᒫᓗᒋᔭᐅᖃᑦᑕᖅᑐᓂᒃ ᑲᒪᔨᐅᓪᓗᑕ." 
 
ᑲᑎᒪᓪᓗᑎᒃ ᐅᖃᐅᓯᖃᔪᔪᑦ ᐊᑭᑦᑐᓗᐊᓕᔭᐃᒃᑯᑎᓂᒃ, ᐊᒻᒪᓗ ᖃᓄᖅᑑᕈᑎᖃᖅᖢᑎᒃ 
ᖃᓄᐃᑦᑐᓂᒃ ᐱᓕᕆᖃᑎᒌᒍᑎᖃᕈᓐᓇᕐᒪᖔᑕ ᑲᔪᓯᑦᑎᐊᕈᓐᓇᖅᑐᓂᒃ 
ᐊᑭᑐᓗᐊᖅᑕᐃᓕᒪᑎᓪᓗᒋᑦ  ᐊᑐᖅᑕᐅᑦᑎᐊᕈᓐᓇᖁᓪᓗᒋᑦ ᑲᓇᑕᒥ ᐋᓐᓂᐊᖅᑐᓕᕆᔪᑏᑦ, 
ᐃᓚᓕᐅᑎᓪᓗᒋᑦ ᐃᓅᓕᓴᐅᑎᓂᒃ ᐄᔭᒐᖃᖅᑎᑦᑎᔪᑏᑦ. ᐊᒻᒪᓗ ᐋᓐᓂᐊᖅᑐᓕᕆᔩᑦ 
ᒥᓂᔅᑕᖏᑦ ᐅᖃᐅᓯᖃᓚᐅᕐᒥᔪᑦ ᐋᓐᓂᐊᓯᐅᑎᖃᕈᑎᓂᒃ ᐃᖅᑲᓇᐃᔭᖅᑎᓕᕆᔨᓄᑦ 
ᐃᓱᒫᓗᒋᔭᐅᕙᒃᑐᓂᒃ ᖃᓄᖅ ᐋᕿᒃᓱᐃᔪᓐᓇᕐᒪᖔᑕ ᓯᕗᓂᕆᓂᐊᖅᑕᑦᑎᓐᓄᑦ 
ᐸᕐᓇᐃᔪᑕᐅᔪᓐᓇᖅᑐᓂᒃ ᑲᓇᑕᒥ. ᐊᒻᒪᓗ ᑲᑎᒪᖃᑎᖃᕆᓪᓗᑎᒃ ᐋᓕᓐ ᕌᒃᒥᒃ 
ᒥᓂᔅᑕᒋᔭᐅᔪᒥᒃ ᑲᓇᑕᒥ ᒐᕙᒪᑎᑐᖃᒃᑯᓐᓄᑦ ᐋᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ 
ᑲᑎᒪᔨᖏᓐᓂᒃ ᑲᓇᑕᒥ ᐊᐅᓕᕆᔩᑦ. 
 
ᐃᒻᒥᒃᑰᖓᔪᒥᒃᑕᐅᖅ ᑲᑎᒪᖃᑎᒋᓚᐅᕐᒥᔭᖏᑦ, ᐊᓯᖏᓐᓂ ᐅᑭᐅᖅᑕᖅᑐᒥ ᒐᕙᒪᑎᖏᑕ 
ᒥᓂᔅᑕᖏᑦ ᐅᖃᐅᓯᖃᖅᖢᑎᒃ ᓯᖓᐃᓂᕐᓗᒃᑕᐅᔪᕕᓂᕐᓄᑦ ᐋᓐᓂᐊᖃᓕᕈᑕᐅᖃᑦᑕᖅᑐᑦ 
ᐃᓅᓯᕐᒧᑦ ᐊᒻᒪᓗ ᐃᓅᓯᓕᒫᖏᓐᓄᑦ ᐃᒃᐱᖕᓇᕐᓂᖃᕐᓂᐊᕐᒪᑕ ᐋᓐᓂᐊᖅᑐᓕᕆᔨᓄᑦ 

ᑲᒪᒋᔭᐅᔪᑎᒋᒋᐊᖃᕐᓂᐊᖅᑕᖏᑦ, ᐋᒻᒪᓗ ᐆᖃᐅᓯᖃᕐᒥᓪᓗᑎᒃ ᒪᓐᓇᑦᑎᐊᖅ 
ᐊᔩᖃᑎᒌᒍᑕᐅᓚᖓᔪᑦ ᒐᕙᒪᑎᑐᖃᒃᑯᓐᓄᑦ ᓄᓇᖃᖅᑳᖅᑐᓂᒃ ᐋᓐᓂᐊᖅᑐᓕᕆᔪᑏᑦ, 
ᐃᖅᑲᓇᐃᔭᖅᑎᖃᕈᑏᑦ ᐊᒻᒪᓗ ᑕᒪᒃᑯᐊ ᐃᓗᐊᕐᓂᖅᐹᒥᒃ ᑲᒪᒋᔭᐅᔪᑎᖏᑦ ᐊᑐᓂ 
ᐊᕕᒃᑐᖅᑕᐅᓯᒪᓂᖏᓐᓂ ᓄᓇᖃᖅᑐᓂ. 
 
ᑲᑎᒫᓂᖅᐸᓪᓕᐊᓕᖅᑎᓪᓗᒋᑦ, ᒥᓂᔅᑕ ᐲᑯ ᐱᖃᑎᒋᓪᓗᓂᒋᑦ ᒥᓂᔅᑕᐅᖃᑎᓂ ᑲᓇᑕᐅᑉ 
ᐊᕕᒃᑐᖅᓯᒪᓂᖏᑕ ᒐᕙᒪᑎᖏᓐᓂᑦ ᐊᖏᕆᐊᓪᓚᒃᑲᓐᓂᓚᐅᖅᑐᑦ 
ᐱᓕᕆᖃᑎᒌᑦᑎᐊᕋᓱᐊᕈᒪᓪᓗᑎᒃ ᑲᔪᓯᑦᑎᐊᕈᓐᓇᖅᑐᓂᒃ 
ᐋᓐᓂᐊᖅᑐᓕᕆᔪᑎᖃᕋᓱᐊᖁᓪᓗᒋᑦ ᑲᓇᑕᓕᒫᒥ. 
 
ᑐᓴᕆᐊᓪᓚᒃᑲᓐᓂᕈᒪᒍᕕᑦ ᐅᖃᓗᒍᓐᓇᖅᑐᑎᑦ: 
 
ᐊᓕᓴᓐ ᐳᕉᐅ 
ᑐᓴᒪᐅᒪᑎᑦᑎᔪᑎᓄᑦ ᖃᐅᔨᒪᔨ 
ᐋᓐᓂᐊᖅᑐᓕᕆᔨᒃᑯᓐᓂ ᐃᓄᓕᕆᔨᒃᑯᓐᓂᓗ 
9 (867) 975-5717 

9 (867) 975-5733 

Email: abrewer@gov.nu.ca 


